
Bu gün Yel çərşənbəsidir – Novruza qədər qeyd edilən ilaxır çərşənbələrin 
üçüncüsü... Dünyanın yaranmasında iştirak edən üçüncü ünsür hava 
olduğundan, tədqiqatçıların fikrincə, Yel çərşənbəsi adlanır. 

Mifalogiyaya görə, qədim Misirdə 
Hava Allahı Yeri və Göyü məğlub edir, 
bütün aləmi ələ alıb canlıları yara-
dır. Hindistanda Brahm nəfəsini çölə 
verəndə dünya yaranır, içəri alanda 
məhv olur. Çinlilərin təsəvvüründə 
göyün qapılarının açılıb bağlanması 
ilə həyat–ölüm hadisələri baş verir. 
Bəzi səmavi dinlərin miflərində isə İsa 
nəfəsi ilə ölüləri dirildir.  Torpağı, suyu 
durğunluqdan çıxaran yel, buna görə 
ruhla eyniləşdirilir. Mifik təsəvvürlərdə 
dünyanın mənəvi, ruhi tərəfi kişilər-
lə, maddi, əşya tərəfi isə qadınlarla 
əlaqələndirilir. Lakin od və hava işə 
qarışmasa, maddi, əşyavi tərəf əbədi, 
dəyişməz qalar, sular coşub–daşmaz, 
dalğalanmaz, torpaqlar vulkana çevri-

lib püskürməz. Bu əlamətə aid təcrü-
bələrə əsasən, inanılmış xeyli fikirlərə 
rast gələ bilərik. “Yel olmasa, sel ol-
maz”, “Yel eləyəni fələk eləyə bilməz”, 
“Yel əsməyincə, çöp də tərpənməz” və 
s. 

İnanca görə, Yel çərşənbəsi girən 
gün söyüd ağacının altında dilək tu-
tub Yel babanı çağırsan, niyyətin hasil 
olar. Yel özündən əvvəlki Od çərşən-
bəsinin hərarətini çöllərə yayır, torpağı 
isitməyə, oyatmağa tələsir. Yel çərşən-
bəsində əsən isti küləklər yazın gəli-
şindən xəbər verir. Bu çərşənbə xalq 
arasında “Külək oyadan çərşənbə”, 
“Küləkli çərşənbə”, “Yelli çərşənbə”, 
“Külək çərşənbəsi” kimi də tanınır.

Hələ lap qədimlərdən üzü bu yana 
xalq çərşənbələri çox böyük istək və 

həvəslə keçirir. Evlər, həyət-baca tə-
mizlənir, səliqəyə salınır, xalça-palaz 
havaya verilir, müxtəlif şirniyyatlar bi-
şirilir, nişanlı qızlara xonçalar aparılır, 
qəbirlər ziyarət edilir. Su çərşənbəsin-
dən fərqli, amma Od çərşənbəsində 
olduğu kimi, bu gün də ailənin hər bir 
üzvünün adına şam yandırılır.

 Yel çərşənbəsi günü evlərdə yenə 
də bütün çərşənbələrdə olduğu kimi, 
qazanlar qaynamalıdır. Stolun üzərin-
də şirniyyatların olması bütün ilin şirin 
keçməsinin əsas göstəricisi hesab olu-
nur.  Süfrələr bəzənir, bişən nemətlər 
düzülür. Hamı bir-birini “çərşənbən 
mübarək!”– deyə təbrik edir. Bütün 
ailə üzvləri eyni vaxtda süfrə ətrafına 
toplaşırlar...

 Nə yaxşı ki, Azərbaycan türkləri-
nin mifolo i düşüncəsinin qaynaqları 
öz kökləri etibarilə tarixin çox dərin 
qatlarına bağlanıb, onların izlərini 
gen yaddaşımızdan adət–ənənələrə, 
rituallara, qədim bayramlara, folklor 
örnəklərinə, klassik ədəbiyyata, mədə-
niyyət formalarına qatmaqla unudul-
mağa qoymayıblar.

 Nə yaxşı ki, bizim belə – kütləvi 
şəkildə keçirilən bayramımız yaşayır. 

Bu çərşənbə günündə niyyət edək, 
bütün diləklərimiz həyata keçsin! 

 Süfrələrimiz bol, ruzimiz bərəkətli, 
Yel çərşənbəmiz mübarək olsun!

ə i ə   
“Xalq qəzeti”

7 mart 2023-cü il, çərşənbə axşamı 11

Bakıda Hindistan günləri 
Bakıda növbəti dəfə Hindistan günləri keçirilir. Martın 3-dən başlayan tədbir 

19-dək davam edəcək. Nizami Kino Mərkəzində təşkil edilən tədbir “AVM EXPO 
INDIA” sərgi şirkətinin təşkilatçılığı əsasında baş tutur.
Sərgidə Hindistan mədəniyyəti ilə 

daha yaxından tanış olmaq mümkündür. 
Belə ki, bu ölkənin yeddi müxtəlif  şirkəti-
nin  ərzaq və digər məhsulları ilə yanaşı, 
Hindistan milli geyimləri də nümayiş etdi-
rilir.

Sərgidəki köşklərdən birinin satıcısı 
Xədicə Abdulkərimova qəzetimizə bildirdi 
ki, səhər saatlarında qonaqlar bir qədər az 
olsa da, axşamtərəfi canlanma müşahidə 
olunur.  Sərginin ikinci və üçüncü günləri 
çox sayda  qonaqlar sərgini ziyarət edib, 
müxtəlif məhsullar alıblar. 

Sərgi-satış yarmarkasında iştirak 

edən hindistanlı Chirag Motiyani Bakıda 
belə sərgilərin çox təşkil edildiyini bildir-
di. O qeyd etdi ki, ötən il də Hindistanın 
müstəqilliyinin 75-ci ildönümü ilə əlaqədar 
Bakı İdman Sarayında ticarət sərgisi təş-
kil olunub.

Qeyd edək ki, hər gün saat 11:00-dan 
20:00-dək davam edən sərgiyə xüsusi 
musiqi proqramı da daxildir. Paytaxt sa-
kinlərinin nəzərinə çatdıraq ki, sərgiyə gi-
riş pulsuzdur.

“Sabunçuavtomatikaquraşdırma” ASC  
səhmdarlarının nəzərinə!

19 aprel 2023-cü il saat 10.00-da 
səhmdar cəmiyyətin növbəti illik ümumi 
yığıncağı keçiriləcəkdir.

GÜNDƏLİKDƏKİ MƏ ƏLƏLƏR
. Səhmdar cəmiyyətin 2022-ci ilin ba-

lans yekunlarının təhlili və təsdiqi. 
2. Dividendlərin bölünməsi. 
3 .  2023-cü ildə qarşıda duran 

məsələlər.
SƏHMDARLARIN İŞTİRAKI VACİBDİR.
Telefon - 450-93-19 , 450-9 -26.
ÜNVAN– Bakı şəhəri, Sabunçu qəsə-

bəsi, Ə.Bağırov küçəsi 10.

“Yevlax Elektrik Təmir Tikinti” 
ASC səhmdarlarının nəzərinə!

11 may 2023-cü il saat 10.00-da cəmiyyə-
tin növbəti illik ümumi yığıncağı Azərbaycan 
Respublikası Mərkəzi Bankının “səhmdarların 
ümumi yığıncağının məsafədən onlayn  ke-
çirilməsinə dair təlimata uyğun olaraq hüquqi 
ünvan– Yevlax şəhəri, Şadlinski küçəsi 3  on-
layn qaydada keçiriləcəkdir. Onlayn platfor-
ma: “ZOOM” proqramı vasitəsilə iclasın video 
qeydiyyatı aparılacaqdır. “ hatsApp” nömrəsi 
–051-241-43- 4. 

Gündəlikdəki məsələlər
1 .  Cəmiyyətin 2022-ci il üzrə illik hesaba-

tının yekunlarının müzakirəsi və təsdiqi.
2. Digər məsələlər.
Telefon– 050-310-35-52.

 a ə e əti

“Çınqıl-Servis” ASC 
səhmdarlarının 

nəzərinə!
6 aprel 2023-cü il saat 

11.00-da “Çınqıl-Servis ” ASC 
səhmdarlarının növbədənkə-
nar ümumi yığıncağı İmişli ra-
yonunun Çaxırlı kəndində keçi-
riləcəkdir.

Gündəlikdəki məsələlər
. Səhmlərin satışı.

2. Digər məsələlər haqqın-
da.

Ünvan–İmişli rayonu, Çaxır-
lı kəndi, “Çınqıl-Servis” ASC.

Yel torpağı 
oyatmağa tələsir...

Separatçıların bənd-bərəsi bağlanıb

Laçın–Xankəndi yolunda aksiya başlanandan bəri bütün tərəflər Bakıya təzyiq 
etməyə çalışsalar da, nəticə əldə edə bilmədilər. Çünki hər şey Azərbaycanın 
suveren ərazisində baş verir. Dinc etirazçılarımız isə öz tələblərində haqlıdırlar.

Ekspertlər təkidlə bildirirlər ki, Azər-
baycan tərəfi Ermənistandan Qarabağ 
iqtisadi rayonuna silah-sursat, digər 
hərbi ləvazimatın, o cümlədən mina-
lar, yanacaq və canlı qüvvənin daşın-
masının qarşısını mütləq almalıdır. 
İnsanların həyat və sağlamlıqlarının 
qorunması, sülhə təhdid yaradacaq 
növbəti təxribatların qarşısının alınma-
sı məqsədilə Azərbaycanın Qarabağ 
iqtisadi rayonu ilə Ermənistan arasında 
istifadə oluna biləcək yeganə avtomo-
bil yolu Laçın-Xankəndi yoludur. Başqa 
yollardan hərbi və digər təyinatlı daşın-
maların həyata keçirilməsinə qəti şəkil-
də yol verilməməlidir.  

Digər tərəfdən isə erməni silahlıla-
rının Qarabağ ərazisindən təmizlən-
məsi üçün qəti, təsirli və kifayət qədər 
adekvat addımların atılmasının vax-
tının çatdığı görünür. Bundan ötrü də 
Prezident İlham Əliyevin dediyi kimi, 
Azərbaycanla Ermənistan sərhədində 
mütləq nəzarət-buraxılış məntəqəsi 
yaradılmalıdır. 

Məlum olduğu kimi, martın 5-i 
səhər saatlarında Ermənistan tərəfi-
nin Xankəndi–Xəlfəli–Turşsu torpaq 

yolundan istifadə olunmaqla Rusiya 
Federasiyası sülhməramlı kontingen-
tinin müvəqqəti yerləşdiyi Azərbaycan 
ərazilərinə silah və sursatların, şəxsi 
heyətin, o cümlədən minaların daşın-
masının həyata keçirilməsinə cəhd 
edilmişdir.

Bu təxribat sübut etdi ki, həqiqətən 
də Ermənistandan Rusiya sülhməram-
lılarının nəzarətində olan ərazilərə - er-
məni separatçılarına silah-sursat, mina 
və digər hərbi ləvazimatlar daşınır. 

Baş verən təxribat ekofəallarımı-
zın Laçın–Xankəndi yolunda keçirdik-
ləri etiraz aksiyasında nə qədər haqlı 
olduqlarını göstərir. Əslində, aksiya 
Laçın yolundan rus sülhməramlıla-
rın müvəqqəti məsuliyyət bölgəsində 
yerləşən separatçılara külli miqdarda 
silah-sursatın və digər hərbi təyinatlı 
yüklərin daşınmasının qarşısını alır. 
Ona görə də separatçılar alternativ dağ 
yolundan istifadə ediblər və nəticədə 
toqquşma baş verib.

Separatçıların üzləşdiyi problem-
lərdən biri məhz budur: Laçın yolunda 
6 gündür davam edən aksiya onların 

silahlanmasını çətinləşdirib. “Problemi” 

aradan qaldırmaq üçün gizli yollardan 
istifadə cəhdlərinin olduğu da sirr deyil. 
Belə istiqamətlərdən biri də digər yol-
dan, Xankəndi–Xəlfəli–Turşsu torpaq 
yolundan istifadə etməkdir.

Şübhəsiz ki, Ermənistandan gələn 
avtomobilin Laçın yolundan kənar 
ərazidən keçməsi yükün qeyri-huma-
nitar məqsədli olduğuna dəlalət edir 
və birbaşa legitim hədəfə çevirir: av-
tomobildə qanunsuz yük yoxdursa, 
niyə aksiyanın davam etdiyi Laçın yo-
lundan kənar, gizli ərazidən keçməyə 
cəhd ediblər?! Bununla yanaşı, son 
hadisələrdən sonra Azərbaycan Ordu-
sunun cavab addımlarının daha ağır 
olacağı gözləniləndir.

Azərbaycan dəfələrlə həm Ermə-
nistana, həm də Rusiyaya Xankəndi-
dəki separatçılara silah daşınması ilə 
bağlı sərt xəbərdarlıq edib. Üstəlik, 
bütün bunlar ərazimizdə müvəqqəti 
yerləşdirilən rus sülhməramlıların gözü 
qarşısında baş verir. Separatçılar öz-
lərinə yeni mövqe inşa edir, amma rus 
sülhməramlılar buna göz yumur  silah 
daşınır, yenə sülhməramlılar özlərini 
görməzliyə vururlar.

Ek ksiy  ə iyi r  ə ir

Ulu öndərin xatirəsinə qardașlıq ehtiramı
Bu günlərdə “Dünya musiqi xəzinəsinin incisi Muğam” İctimai Birliyinin və 
Beynəlxalq Muğam Mərkəzinin birgə təşkilatçılığı ilə ümummilli lider Heydər 
Əliyevin 100 illik yubileyinə həsr olunmuş “Bir millət, iki dövlət” adlı məclis 
keçirilib. Tədbirin təşkilatçısı, həm də aparıcısı, respublikanın Əməkdar artisti 
Nuriyyə Hüseynova bu barədə qəzetimizə açıqlamasında bildirdi: 

–“Bir millət, iki dövlət  adlı məclisi-
miz ulu öndərimiz Heydər Əliyevin 100 
illik yubileyinə və Türkiyə – Azərbaycan 
qardaşlığına həsr olunmuşdu. İki saat 
yarımdan artıq çəkən tədbir emosional 
və təsirli anları ilə yadda qaldı. Məclisə 
Türkiyədən də sənətçilər dəvət etmiş-
dik. Bakıda fəaliyyət göstərən Türk iş 
adamları, Yunus Əmrə İnstitutunun 

əməkdaşları, Milli Məclisin deputatları 
da tədbirimizdə iştirak etdilər. Məclis-
də musiqi ilə yanaşı, çıxışlara da geniş 
yer verildi. Əsasən söz adamları, siya-
si arenanın təmsilçiləri, elm-incəsənət 
nümayəndələri ümummilli lider Heydər 
Əliyevin milli dövlətçilik siyasətindən, 
Türkiyə – Azərbaycan qardaşlığına 
verdiyi töhfələrdən mühüm məqamlara 

toxundular. 
Bundan əvvəl mən “Qorqud” Foklor 

Ansamblının rəhbəri idim.  Təəssüflər 
olsun ki, bizim ansambl artıq fəaliyyət 
göstərmir. Düşünürəm ki, ansamblı ya-
şatmaq lazımdır. Sədri olduğum ictimai 
birlik bu boşluğu hələ ki, doldurmağa 
çalışsa da, ansamblın yeri başqadır. 
Bu tədbiri də biz öz təşkilatımız adın-
dan Beynəlxalq Muğam Mərkəzi ilə 
birgə ulu öndər Heydər Əliyevin 100 il-
liyi çərçivəsində təşkil etdik. Türkiyənin 
qardaş dövlət olaraq hər zaman Azər-
baycanın yanında olması, bu müna-
sibətlərin həm də qarşılıqlı olması ulu 
öndərin bu sahədə misilsiz xidmətlərinə 
toxunuldu. 

Yeri gəlmişkən deyim ki, mən 
sənətə ulu öndərin istəyi ilə gəlmişəm. 
O zaman mənim sənətə gəlməyimə 
valideynlərim razı deyildi. şaq musiqi 
festivalında çıxışımı izləmiş ulu öndərin 
tapşırığı ilə bizim evə bir məktub yazıl-
dı və məhz o məktubdən sonra mənim 
Bakıda musiqi təhsili almağım baş tut-
du. Beləliklə, mən Bülbül adına Musiqi 
Məktəbini, Bakı Musiqi Akademiyasını 
bitirdim.  Çoxları kimi mənim də həyat 
yolumda  ulu öndər  həlledici rol oyna-
yıb.

Ümummilli lider Heydər Əliyev Tür-
kiyə ilə qardaşlığımızın əbədi olmasına 
çalışırdı. Biz məclisi birgə səyimizlə ulu 
öndərin bu amalına uyğun təşkil edib 
keçirdik.

Anar ƏLİ,  
“Xalq qəzeti”

